
‘Bersatu’

UALA LUMPUR 30
'\.Qaos — Perdana Mente-
ri Datuk Sri Dr. Mahathir
Mohamad. berkata tema Ber-
satu bagi sambutan Hari Ke-
bangsaan tahun ini seharus-
nya dijadikan asas oleh se-
mua golongan dan peringkat
umur di negara ini dalam
segala tindakan dan kegiat-

an mereka.

Masyarakat antarabangsa tidak akan
menghormati Malaysia kalau ia sibuk
bertelagah dan berpecah - belah sebalik-
nya negara akan disegani dan panda-
ngannya diteliti jika masyarakatnya ber-
satu dan bekerjasama, katanya.

Dalam perutusan sempena Hari Ke-
bangsaan yang disiarkan melalui Radio
dan Televisyen Maaysia malam ini, be-
liau berkata dalam arena politik antara-
bangsa, maruah yang tinggi yang diukur
melalui kestabilan politik sesebuah nega-
ra adalah satu perkara yang diutamakan.

Oleh itu, katanya, sekolah - sekolah, ’

pusat pengajian tinggi, agensi awam,
swasta dan semua golongan di negara
ini harus menjadikan tema -itu sebagai
asas dalam tindakan dan kegiatan mere-
ka sepanjang masa.

““Sama ada negara, masyarakat, per-
tubuhan, parti politik, pasukan sukan
atau apa jua kumpulan, wujudnya unsur
bersatu akan menenangkan hubungan
antara individu yang menganggotainya.”

Perdana Menteri menegaskan tema
“Bersatu” diulangi tahun ini kerana ke-
rgjaan mengutamakan perpaduan rakyat
dan ingin menyedarkan rakyat betapa
pentingnya mereka bersatu untuk me-
nempa keamanan dan pembangunan ne-
gara.

Katanva unsur bersatu juga diberi pe-

segala kegiata

nekanan melalui dasar - dasar kergjaan
termasuk Dasar Ekonomi Baru dan Da-
sar Pelgjaran Kebangsaan.

“ Di mana jua dalam masyarakat, per-
bezaan yang ketara dalam kedudukan
ekonomi, politik dan sosial membawa
kepada perpecahan dan rusuhan,” kata-
nya dan menambah: “Perbezaan antara
yang kaya dan miskin, walaupun sesama
kaum, biasanya akan membawa kepada
perpecahan dan pemberontakan.”

Datuk Sri Dr. Mahathir menyoroti
peristiwa 13 Mei 1969 yang berpuncada-
ripada rusuhan kaum dan menyebabkan
banyak keluarga kehilangan nyawa,
mengalami  kecederaan, ketakutan dan
kesusahan.

Peristiwa hitam

“Walaupun kita ingin melupakan
peristiwa hitam ini, kita tidak hams lupa
pengajaran daripadanya. Malangnya se-
makin rama golongan belia yang tidak
mengalami peristiwa itu tidak dapat me-
mahami betapa buruknya kesan daripada
kejadian itu,” katanya.

Oleh itu, Perdana Menteri berkata
kerajaan berpendapat sesuailah ma-
syarakat diingatkan akan pentingnya un-
sur bersatu dan perpaduan di kalangan
mereka.

“Banyak masa akan dapat ditumpu-
kan untuk kebgjikan dan kebaikan ma-
syarakat sekiranya tidak terdapat seba-
rang perpecahan.”

Beliau turut mengingatkan tentang
pentingnya unsur bersatu itu dalam as-
pek pertahanan dan keselamatan negara.

Katanya, jika masyarakat tidak bersa-
tu, negara mudah dimusnahkan oleh
masalah - masalah dalaman yang mung-
kin digembar - gembur serta diapi - api-
kan oleh musuh luar yang mengambil
kesempatan melumpuhkan negara.

Datuk Sri Dr. Mahathir menegaskan

~“Bersatu’ jadikan asas kegiatan

bahawa kemungkinan -
kemungkinan itu jika tigy':
diawasi akan mengurang
dan menjejaskan kemer-
dekaan negara dan Malay-
siamungkin dijgjah semula
sekiranya masyarakat terus
lalai.

Penjgjahan itu tidak se-
mestinya berbentuk pe-
naklukan negara tetapi
mungkin berbentuk penja-
jahan ekonomi atau sosial,
katanya.

Datuk Sri Dr. Mahathir
turut mengaitkan kejayaan
ahli-ahli sukan negara da-
lam Sukan SEA XV atas
semangat kekitaan dan
perpaduan yang wujud di
kalangan mereka

Sambil  mengucapkan
tahniah kepada mereka,
beliau berkata mereka te-
lah mengharumkan negara
bukan sahgja dalam arena

sukan tetapi telah menun-
jukkan  semangat  per-
paduan yang nyata walau-
pun  mereka  pelbagai
kaum.

“Semangat kemalaysia-
an yang ditunjukkan oleh
ahli-ahli sukan kita dan
perpaduan erat antara me-
reka sejak berlatih hingga-
lah ke masa pertandingan,
menggambarkan per-
paduan yang kita idami,”
katanya.

Sementara itu, Parti
DAP menyifatkan pemilih-
an tema Hari Kebangsaan
yang ke-32 tahun ini iaitu
Bersatu sebagai satu pe-
milihan yang tepat kerana
tidak ada perkara yang le-
bih penting daripada itu
untuk masyarakat majmuk
di negara ini.

Timbalan Setiausaha

Agungnya, Encik Lee Lam
Thye, berkata, walaupun
DAP bertindak selaku parti
pembangkang, tetapi parti
itu menyokong sepenuh-
nya segala usaha memu-
puk perpaduan kebangsa-
an.

“Tidak ada apa lagi
yang lebih penting dari-
pada Bersatu , dan setelah
32 tahun merdeka, DAP
percaya perpaduan ke-
bangsaan yang diidam -
idamkan masih belum lagi
tercapai,” katanya dalam
satu kenyataan khas sem-
pena Hari Kebangsaan
esok.

Beliau meminta keraja-
an mengkaji semula dasar
- dasarnya agar cita-cita
menyatu-padukan  rakyat
melalui program membina
negara akan tercapai.



	Bersatu jadikan asas segala kegiatan (Utusan Malaysia 31/08/1989)

